
(Maratila) Amaia Zubiria

Gaur arte

Herri txiki bateko etxegile batek aldamenean bere etxea egiteko lanetan, leiho tamainako zuloa egin zidan nire egongelan. 

Harri puskak telebista txitxilatu, ni asaldatu eta arrunt planta desegokian utzi zidan nire intimitatea. Urduri joan nintzen abisatzera. 

Etorriko zela ikustera. Noski! Builaka. Zein uste nuen zela? Gaur arte! 

Egun batzuetara udaletxera jo nuen nire argazki eta guzi. Alkate jaunak -etxegilearen laguna, arrunt amablea- arkitektoa bidali zidan, hau ere lagun. 

Handik gutxira, bigarren zuloa gela berberean. Alkaterik ez, arkitektoa desagertua. 

Oraingoan argazkiak gorde, susmo txarrez. 

Etxe egileari garrasi, bronka, negar eta amenazo egin ondoren abokatuarengana jo nuen. 

Lasai egoteko ebaluatutako dirua emateko prest zegoela. 250.000 pezetatan (1.502 euro inguru) jarri zuten kopurua. Gaur arte! 

Ordurako nire morala ezin eutsirik. Igeltsero bat ekarri behar izan nuen desmasia hura konpontzeko. Etxegilearen anaia. Horra. 250.000 pezeta aurrekontua. 

Lana txukun egin zuen eta nik hantxe, altzariak ordaintzeko dirua eskutan, ordaindu, kontura eroria dagoenekoz, etxegile, arkitekto, altzari jabea eta herriko jauntxo guziak koadrila berekoak zirela. 

Hor daude argazkiak, fakturak, abokatuen kontuak. Altzari dendariarengana jo dut. 

Irribarretsu, ordaintzea nindoalakoan. «Zergatik ez diozu zure lagun etxegile, alkate eta arkitektoari niri zor didatena eskatzen?», bota nion. Horra zorra kitatu. Gaur arte. 
